
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Siulittaasup nalunaarutai 

 

Aningaasaqarnermut tunngasut 

Imm. 03 Balance-t / Powerbi malillugu 

Suliassat nalinginnaasut 

Imm. 04 Illut inoqanngitsut 

Imm. 05 Qinnuteqartut Kometi Itilleq 

Imm. 06 2024-mut Kommunimut aningaasalertikkusutat 

Imm. 07 Paasissutissiissutit / Ilisimatitsissutit 

 

Imm. 08 Tamalaat. 

 

 

 



Nunaqarfinni aqutsisut Itilleq Sarfannguit ileqquusumik ataatsimiinnera 04/2023  

Ulloq April 12-anni 2023 nal. 10:00 

                                                                                Qeqqata Kommunia 

 
2 

 

Ataatsimiinneq aallartippoq nal. 10:00 

 

 

Peqataasut: 

 

Naleraq Batseba Karlsen, Tukannguaq Dahl 

 

 

Inuit Ataqatigiit Anda Berthelsen, Agnethe Berthelsen 

 

 

Siumut Pele Enoksen 

 

 

Nalunaaruteqarlutik peqataanngitsut: 

 

 

Nalunaaruteqaratik peqataanngitsut 

Imm. 01  Oqaluuserisassat akuersissutigineri 

 
T.D Iliveqarfiit qisuttassai 

A.B Sarfannguani timersortarfeeqqap killiffia 

 

 

Aalajangiineq 

Akuersissutigineqarput 

Imm. 02  Siulittaasup nalunaarutaa  

 Siulittaasup tulliata nalunaarutaa 

 

Aalajangiineq 

Tusaatissatut tiguneqarput 

 

Ilanngussaq 

 

1. Siulittaasup nalunaarutaa  

Imm. 03 Nunaqarfinni aqutsisut aningaasat ingerlatannik killiffissiuineq 

 

Maleruagassatigut tunngavissat. 

Karseqarnikkut Qeqqata Komminia-ta maleruagassaa. 

 

Innersuussut 

Allaffeqarfiup innersuussutigaa, ilaasortanit tusaatissatut tiguneqassasut. 

 

Aalajangiineq 

Tusaatissatut tiguneqarput, Nunaqarfilerisoq kissaateqarfigineqassasoq Nunaqarfiit tamakkerlugit 

ilisimatitsissutinik ingerlatsivigineqartarnissaat pillugit. 

Nunaqarfinni aqutsisut aaliangikkatigut akuersissutiginikuusaanut tunngassuteqarpata, Itillimut 

Sarfannguanullu tunngassuteqartillugit. 

 

 

Ilanngussaq 

1. Powerbi najoqqutaralugu aningaasat atukkat killiffii.  

Imm. 04 Itillimi illut inoqanngitsut 

Tunuliaqutaq 

Nunaqarfinni aqutsisut siulittaasut tulliata oqaluuserisassanngortitaa 31.03.2023 tiguneqartoq. Itillip 

ukiuni 90-inngortorsiornermi Itillimi takujuminarsaanissamut tunngasoq. 

 

Pissutsit atuuttut 

Itilleq nunarsuari tikikkuminarnerpaat 21-attut inissisimanera aallaavigalugu illunik inoqanngitsuni 

aammalu suliffeqarfiit silataannik takujuminarsaasoqarnissaa Itillit ukiuni 90-iliinissaani 

tikerartoqarluartoqarnissaa pillugu suliniutiginiarneqarpoq. Tassungalu atatillugu qalipaatinik 

atugassanik Nunaqarfinni aqutsisut akiliisinnaanersut paaserusunneqarpoq. 

 

Allaffeqarfiup naliliinera 

Siullermik illut inoqanngitsut inuttaqarunik inuminninngaanniik akisussaaffigineqarput taakkulu 

saaffiginninnikkut iliuuseqaqquneqarsinnaapput nalliuttorsiornissaq nallertinnagu 

piumaffiginninnikkut. Tamannalu pisinnaanngippat allamik iliuuseqartoqarsinnaanngilaq. 

Aappaattut suliffeqarfiit qullersaqarfeqartut saaffiginnissutigineqarsinnaapput allakkatigut 

piumaffiginninnikkut aammalu ulloq suna nallertinnagu tamanna naammassineqareersimanissaanik 

kissaateqartoqarsinnaalluni. 

Pingajuattut majuartarfinnut tunngatillugu Teknikkeqarfik suliakkinneqarsinnaavoq 

nalliuttorsiortoqartinnagu takujuminarsaasariaqartoq majuartarfiit ikaartarfiillu 

qalipanneqartariaqartut. 

 

Innersuussut 

Allaffeqarfiup innersuussutigaa qulaani naliliinermi taaneqartut malillugit saaffiginnissutit 

ingerlanneqarnissaat akuersissutigeqqullugu tamannalu suliaq ingerlateqqinnissaanut Itillimi 

allaffimminngaanniik isumagineqassasoq. Taamaalilluni aningaasanik Nunaqarfinni aqutsisut 

atuinnginnissaat qulakkeerneqassalluni. 

 

Aalajangiineq 

Sissiukkanik akisussaasut saaffigineqassasut ikioqatigiilluni torersaaqatigiinnissamut 

tapersersoqatigiinnissamut, imatut paasillugu, Sisimiuninngaanniik sissiukkaniisitsisut 

piumaffiginninnikkut paasisitsiniaaqataanissamik. 

Sissiukkanik atuisinnaanermi maleruagassanik pissarserusuttoqarpoq. 

Illuutillillu kaammattorneqassapput, suliffeqarfiillu allaffigineqassapput takujuminarsaanissamik 

suleqatiserinninnermik.  

 

Ilanngussaq 

  



Nunaqarfinni aqutsisut Itilleq Sarfannguit ileqquusumik ataatsimiinnera 04/2023  

Ulloq April 12-anni 2023 nal. 10:00 

                                                                                Qeqqata Kommunia 

 
7 

 

Imm. 05 Qinnuteqartut Kometi Itilleq 

Tunuliaqutaq 

Oqaluuserisassanngortitsisoq Batseba Karlsen Kometi Itilleq saaffiginnissutaanik. 

Ukioq 2023 Itillip ukiuni 90-inngortorsiornissaannut Itillimi innuttaasut suleqatigiissitaliorput 

”Kometi Itilleq”-mik taallugu taakkulu nalliuttorsiornissamut aaqqissuussanik assigiinngitsunik 

piviusunngortitsinissamut suliniuteqartussatut pilersinneqarlutik.  

Nipilersortussanik tikisitsinissamut aningaartuutissaq akilerneqarnissaanik qinnuteqarnermi 

10.000,00 koruuninik nalilimmik qinnuteqarput taakkulu saniatigut nipilersortussat 

angallanneqarnissaannut aamma 10.000,00 koruuninik qinnuteqarlutik taamaalilluni katillugu 

20.000,00 koruuninik qinnuteqarput. 

 

Pissutsit atuuttut 

Ukioq manna 2023 Itilleq ukiunik 90-inngortorsiorluni nalliuttorsiussaat tamannalu nunaqarfimmi 

pikialaarnissamik pilersitsisussaavoq, taamaallumillu innuttaasunut nuannaartitsinissami 

nipilersortoqarnissaa kissaatiginarluni. 

 

Aningaasaqarnikkut kingunerisinnaasai 

Ukiuni kingullerni Nunaqarfinni aqutsisut Itillimi aningaasanik atuinikittarnera qaqinneqartarpoq, 

aammalu kaammattuutigineqartarluni aningaasanik atuilluartumik ingerlatsinissaannik, 

taamaalillunilu nalliuttorsiortoqarnerani aningaasanik atuisinnaaneq katillugu 20.000,00 koruuninik 

pissusissamisoorluni. Maannamullu Nunaqarfinni aqutsisut Itillimi aningaasanik atuinerat 

annikiginartumik inissisimavoq taamaalilluni ukiup sinneranut aningaasartuutissaninngaanniik 

kalluaassutaasinnaanani. 

 

Allaffeqarfiup naliliinera 

Oqaluuserisassanngortinneqartoq eqqartorluarneqarnissaa kaammattuutigineqarpoq, ilanngullugulu 

oqaluuserisassanngortitap akuersissutigineqarnissaa kaammattuutigineqarluni.  

Nipilersortussat neqeroorusiornissaannik kissaateqarfigineqassapput taamatuttaaq angallassisussaq 

aamma ilanngullugu piumaffigineqassalluni. 

 

Aalajangiineq 

Kometi Itilleq tunniussissaaq nipilersortussat aammalu angallassisussap neqeroorutaannik. 

Ilanngullugulu Kometi Itilleq-mi atsioqatigiittarnissaat piumasarineqassaaq. 

Qinnuteqaallu akuersissutigineqarpoq.  

Imm. 06 2024-mut Kommunimut aningaasalertikkusutat  

 

Tunuliaqutaq 

2024-imut kommunimut aningaasalertikkusutanik pingaarnersiueqatigiinnissamik oqallisissiatut 

saqqummiunneqartoq Nunaqarfinni aqutsisut siulittaasuaniit Anda Berthelsen-imiit. 

 

Pissutsit atuuttut 

Ukiut tamaasa Qeqqata Kommuniani Nunaqarfinni aqutsisut piumaffigineqartarput 

aningaasalersikkusutanik saqqummiussassanik kissaatinik pingasunik suliaqartariaqartut, 

taamaalilluni isumasioqatigiinnermi aaliangersaanerit ingerlanneqarnissaannut 

tunngavilersorluarneqarsimanissaat ilanngullugu naammassineqassasut kaammattuutigineqartarluni. 

 

Aningaasaqarnikkut kingunerisinnaasai 

Nunaqarfinni aqutsisut immikkut aningaasartuutiginngikkaluarlugu pilersitsisinnaaneq 

nunaqarfimmi pisariaqartinneqartumik piujuaannartussamillu annertuumik pilersitsinermik 

kinguneqartussaavoq. 

 

Allaffeqarfiup naliliinera 

Allaffeqarfiup nalilerpaa oqaluuserisassanngortinneqartoq eqqartorluarneqarumaartoq 

suliassanngortitsinissamullu aaliangersagassanik pingasunik aaliangiussassanik ataatsimiinnissap 

tullianut saqqummiussassanik suliaqartoqarumaartoq. 

 

Aalajangiineq 

Ataatsimiinnissap tullissaanimut 10.05.2023 oqaluuserisassanngortitsinissamik kaammattuineq 

tusaatissatut tiguneqarpoq akuersissutigineqarlunilu. 

Imm. 07 Allaffimminngaanniik nalunaarutit 

 

• Allaffiup pisortaata qaammat marts nalunaarutaa Sarfannguit 

o Nunaqarfimmi aqutsisut ataatsimiinnerani ulloq 08.03.2023  imaqarniliaq 

o KANUNUPE 

o Nunaqarfinni aqutsisuni ilaasortap tunuarniutaa 

 

• Allaffiup pisortaata qaammat marts nalunaarutaa Itilleq 

Imm. 08 Tamalaat. 

 

T.D Iliveqarfiit qisuttassa. 

A.B Sarfannguani timersortarfeeqqap killiffia 

B.K Sarfannguani allaffimmi pisortap Itillimut ilitsersuussiartorsinnaanera. 

 

 

Ataatsimiinneq naammassivoq nal.11:40 

 

 


